[bookmark: _Toc270661848]卷  之  三
[bookmark: _Toc270661849]《本草征要》上
[bookmark: _Toc270661850]草  部(一百八十七种)[1]
[bookmark: _Toc270661868]芎(味辛，温，无毒，入肝经。白芷为使，畏黄连)  主头痛面风，泪出多涕，寒痹筋  挛，去瘀生新，调经种子，长肉排脓。小者名抚芎，止利且开郁。
    辛甘发散为阳，故多功于头面。血和则去旧生新，经调而挛痹自解。长肉排脓者，以其为血中气药也。抚芎之止利开郁，亦上升辛散之力。
    按：芎性阳味辛，凡虚火上炎，呕吐咳逆者，忌之。《衍义》云：久服令人暴亡。为其辛喜归肺，肺气偏胜，金来贼木，肺必受侮，久则偏绝耳。
……
[bookmark: _Toc270661873]沙参(味苦，微寒，无毒，入肺经。恶防己，反藜芦)  主寒热咳嗽，胸痹头痛。定心内惊烦，退皮间邪热。
    气轻力薄，非肩弘任大之品也。人参甘温体重，专益肺气，补阳而生阴；沙参甘寒体轻，专清肺热，补阴而制阳。
    按：沙参性寒，藏府无实热及寒客肺经而嗽者，勿服。
……
[bookmark: _Toc270661892]升麻(味甘苦，平，无毒，入肺胃脾大肠四经。青色者佳。忌火)  解百毒，杀精鬼，辟疫瘴，止喉疼头痛齿痛，口疮癍疹。散阳明风邪，升胃中清气。
    禀极清之气，升于九天，得阳气之全者也，故杀鬼辟邪。头喉口齿，皆在高巅之上；风邪癍疹，皆在清阳之分，总获其升清之益。凡气虚下陷，如泻痢、崩淋、脱肛、遗浊，须其升提。虚人之气，升少降多。《内经》曰：阴精所奉其人寿，阳精所降其人夭。东垣取入补中汤，独窥其微矣。
    按：升麻属阳性升，凡吐血、鼻衄，咳嗽多痰，阴虚火动，气逆呕吐，怔忡癫狂，切勿误投。
……
[bookmark: _Toc270661895]独活(味苦甘，平，无毒，入小肠膀胱肝肾四经)  风寒湿痹，筋骨挛疼，头旋掉眩，颈项难伸。
    本入手足太阳表里引经，又入足少阴厥阴，小无不入，大无不通，故既散八风之邪，兼利百节之痛。时珍曰：独活羌活，乃一类二种。中国者为独活，色黄而细，可理伏风；西羌者为羌活，色紫气雄，可理游风。
    按：独活羌活，皆主风痰，若血虚头痛，及遍身肢节痛，误用风药，反致增剧。
[bookmark: _Toc270661896]    细辛(味辛温，无毒，入心小肠二经。恶黄芪、山茱萸，畏滑石，反藜芦)  风寒湿痹，头痛鼻塞，下气破痰，头面游风，百节拘挛，齿疼目泪。
    味辛性温，禀升阳之气而为风剂，辛香开窍，故主疗如上。单服末至一钱，令人闷绝，辛药不可多用也。
    按：细辛燥烈，凡血虚内热，因成头痛咳嗽者，痛戒之。
……
[bookmark: _Toc270661902]干葛(味甘平，无毒，入胃经)  主消渴大热，呕吐头痛。生用能堕胎，蒸熟化酒毒。止血痢，散郁火。
    迹其治验，皆在阳明一经。止痢者，升举之功；散郁者，火郁则发之义也。仲景治太阳阳明合病，桂枝加麻黄、葛根；又有葛根芩连解肌汤，用以断太阳入阳明之路，非即太阳药也。头痛乃阳明中风，宜葛根葱白汤。若太阳初病，未入阳明而头痛者，不可便服以发之，是引贼入家也。东垣曰：葛根鼓舞胃气上行，治虚泻之圣药。风药多燥，葛根独止渴者，以其升胃家下陷，上输肺金以生水耳。
    按：上盛下虚之人，虽有脾胃病，亦不宜服。
……
[bookmark: _Toc270661904]白芷(味辛，温，无毒，入肺胃大肠三经。当归为使，恶旋覆花，微焙)  头风目泪，齿痛眉疼，肌肤搔痒，呕吐不宁。女人赤白带下，疮家止痛排脓。
    色白味辛，行手阳明庚金；性温气厚，行足阳明戊土，芳香上达，入乎太阴辛金。肺者庚之弟、戊之子也，故主治不离三经。
    按：白芷燥能耗血散能损气，有虚火者勿用。痈疽已溃，宜渐减之。
[bookmark: _Toc270661905]    藁本(味辛，温，无毒，入膀胱经。恶䕡茹)  风家巅顶作痛，女人阴肿疝疼。
    辛温纯阳，独入太阳，理风寒疝瘕阴痛，皆太阳经寒湿为邪也。
    按：头痛挟内热者，及伤寒发于春夏阳证头痛，不宜进也。
[bookmark: _Toc270661906]    天麻(味辛平，无毒，入肝经。酒浸煨熟焙干)  风虚眩运，麻痹不仁，语言蹇涩，腰膝软疼。杀精魅蛊毒，理惊气风痫。
    肝为风木之藏，藏血主筋，独入肝经，故主治如上。
    按：天麻虽不甚燥，毕竟风剂助火，若血虚无风者，不可妄投。
……
[bookmark: _Toc270661934]半夏(味辛，温，有毒，入心脾胃三经。柴胡为使。恶皂荚，畏雄黄、姜、鳖甲，反鸟头，忌羊血、海藻、饴糖。水浸五日，每日换水去帽，姜矾同煮，汁干为度)  消痰燥湿，开胃健脾，咳逆呕吐，头眩昏迷，痰厥头痛，心下满坚，消痈可也，堕胎有焉。
    汪机曰：脾胃湿热，涎化为痰，此非半夏，曷可治乎？若以贝母代之，翘首待毙。时珍曰：脾无湿不生痰，故脾为生痰之源，肺为贮痰之器。半夏治痰，为其体滑辛温也。涎滑能润，辛温能散亦能润，故行湿而通大便，利窍而泄小便。所谓辛走气，能化液，辛以润之是已。丹溪谓：半夏能使大便润而小便长。成无己谓：半夏行水气而润肾燥，《局方》半硫丸治老人虚秘，皆取其滑润也。俗以半夏为燥，不知湿去则土燥，痰涎不生，非其性燥也。但恐非湿热之邪而用之，是重竭其津液，诚非所宜。
    按：半夏主治最多，莫非脾浸之证，苟非湿者，均在禁例。古人半夏有三禁：谓血家、渴家、汗家也。若无脾湿，且有肺燥，误服半夏，悔不可追。责在司命，谨诸戒诸！

